
  ||ಶ್ರೀಮದಾನ್ನ್ದತೀರ್ಯಭಗವತ್ಾಾದಾಚಾರ್ಯಾಃ||  

 
Tracking:  

Sr Date Remarks               

1 01/10/2011 Typing Started on By H K Srinivasa Rao 

2 04/10/2011 Typing Ended on By H K Srinivasa Rao 

3 15/01/2012 I Proof Reading / Correction M S Venugopal / H K Srinivasa Rao 

4 22/04/2012 II Proof Reading /  Correction H K Srinivasa Rao 

5 07/07/2012 III Proof Reading / Correction H K Srinivasa Rao 

6 21/07/2012 IV Proof Reading Correction  H K Srinivasa Rao/Narahari 
Rattihally 

|| ಶ್ರೀ ಹರ್ವದ್ನ್ ರಂಗವಿಠ್ಠಲ ಗ್ ೀಪೀನಾಥ್ ೀ ವಿಜರ್ತ್್ೀ || 

Blessed by Lord and with His divine grace, we are pleased to publish this 
Magnanimous Work of Sri Acharya Madhwa. It is a humble effort to make 
available this Great work to Sadhakas who are interested in the noble path 
of propagating Acharya Madhwa’s Philosophy. 

With great humility, we solicit the readers to bring to our notice any inadvertant 
typographical mistakes that could have crept in, despite great care.We 
would be pleased to incorporate such corrections in the next versions. Users 
can contact us, for editable version, to facilitate any value additions. 

Contact: H K SRINIVASA RAO, N0 26, 2ND FLOOR, 15TH CROSS, NEAR VIDHYAPEETA 
CIRCLE, ASHOKANAGAR, BANGALORE 560050. PH NO. 26615951, 

9901971176, 8095551774, Email : srkarc@gmail.com 

ಕೃತಜ್ಞತ್್ಗಳು 

 
 

ಜನಾಮಂತರದ್ ಸತಕೃತದ್ ಫಲವಾಗಿ ಮಧ್ವಮತದ್ಲಿ್ಲ 
ಜನಿಸಲತ, ಪ್ರೀಮಮ ತಯಗಳಾಗಿ ನ್ನ್ನ ಅಸ್ತುತವಕ್್ೆ 
ಕ್ಾರಣರಾದ್, ಈ ಸಾಧ್ನ್ಗ್ ಅವಕ್ಾಶಮಾಡಿದ್,ನ್ನ್ನ 
ಪೂಜಯ ಮಾತ್ಾ ಪತೃಗಳಾದ್, ದಿವಂಗತರಾದ್ ಲಲ್ಲತಮಮ 
ಮತತು ಕೃಷ್ಣರಾವ್ ಹ್ಚ್ ಆವರ ಸವಿ ನ್ನ್ಪನ್ಲಿ್ಲ ಈ 
"ಸವಯಮ ಲ ರ್ಜ್ಞ" ‘‘ಮಾತೃದ್ೀವೀ ಭವ-
ಪತೃದ್ೀವೀ ಭವ ಆಚಾರ್ಯದ್ೀವೀಭವ’’ 

ಗರಂರ್ ಋಣ:  ಆಚಾರ್ಯ ಬನ್ನಂಜ್ರ್ವರ "ಆನ್ನ್ದತೀರ್ಯರ ಭಕ್ತುಗಿೀತ್್ಗಳು" (ಮ ರನ್ೀ 
ಆವೃತು) ಎಂಬ ಕೃತರ್ ಪಾಠ್ವನ್ತನ ಆದ್ರಿಸ್ತ ಮಾಡಲಾಗಿದ್. 

-01- 

viśvasthitipraḷayasarggamahāvibhūti- 
vṛttiprakāśaniyamāvṛtibandhamokṣāḥ | 
yasyā apāṅgalavamātrata ūrjitā sā 
śrīryat kaṭākṣabalavatyajitaṃ namāmi || 01 || 
 
bahmeśaśakraravidharmmaśaśāṅkapūrva- 
gīrvāṇasantatiriyaṃ yadapāṅgaleśam | 
āśritya viśvavijayaṃ vidadhātyacintyā 
śrīryat kaṭākṣabalavatyajitaṃ namāmi || 02 || 
 
dharmmārtthakāmasumatipracayādyaśeṣa- 
sanmaṅgalaṃ vidadhate yadapāṅgaleśam | 
āśritya tat praṇatasat praṇatā apīḍyā 
śrīryat kaṭākṣabalavatyajitaṃ namāmi || 03 || 
 
ṣaḍ vargganigrahanirastasamastadoṣā 
ddhyāyanti viṣṇumṛṣayo yadapāṅgaleśam | 
āśritya yānapi sametya na yāti duḥkhaṃ 
śrīryat kaṭākṣabalavatyajitaṃ namāmi || 04 || 
 
śeṣāhivairiśivaśakramanupradhāna- 
citrorukarmmaracanaṃ yadapāṅgaleśam | 
āśritya viśvamakhilaṃ vidadhāti dhātā 
śrīryat kaṭākṣabalavatyajitaṃ namāmi || 05 || 
 
śakrogradīdhitihimākarasūryyasūnu- 
pūrvaṃ nihatya nikhilaṃ yadapāṅgaleśam | 
āśritya nṛtyati śivaḥ prakaṭoruśaktiḥ  
śrīryat kaṭākṣabalavatyajitaṃ namāmi || 06 || 
 
tat pādapaṅkajamahāsanatāmavāpa 
śarvādivandyacaraṇo yadapāṅgaleśam | 
āśritya nāgapatiranyasurairddurāpāṃ  
śrīryat kaṭākṣabalavatyajitaṃ namāmi || 07 || 
 
nāgārirugrabalapauruṣa āpa viṣṇu- 
vāhatvamuttamajavo yadapāṅgaleśam | 

āśritya śakramukhadevagaṇairacintyaṃ  
śrīryat kaṭākṣabalavatyajitaṃ namāmi || 08 || 
 
ānandatīrtthamunisanmukhapaṅkajotthaṃ 
sākṣād ramāharimanaḥpriyamuttamārttham | 
bhaktyā paṭhatyajitamātmani sannidhāya 
yaḥ stotrametadabhiyāti tayorabhīṣṭam || 09 || 
 

iti śrīmadānandatīrttha bhagavatpādācāryakṛtā śrīstutiḥ 
samāptā 

-02- 

vande vandyaṃ sadānandaṃ vāsudevaṃ nirañjanam | 
iṃdirāpatimādyādivaradeśavarapradam || 01 || 
 

namāmi nikhilādhīśakirīṭāghṛṣṭa pīṭhavat | 
hṛttamaḥśamaneSrkkābhaṃ śrīpateḥ pādapaṅkajam || 02 || 
 

jāmbūnadāmbarādhāraṃ nitambaṃ cintyamīśituḥ | 
svarṇṇamañjīrasaṃvītamārūḍhaṃ jagadambhayā || 03 || 
 

udaraṃ cintyamīśasya tanutveSpyakhilambharam| 
valitrayāṅkitaṃ nityamupagūḍhaṃ śriyaikayā || 04 || 
 

smaraṇīyamuro viṣṇorindirāvāsamuttamaiḥ | 
anantamantavadiva bhujayorantaraṃ gatam || 05 || 
 

śaṅkhacakragadāpadmadharāścintyā harerbhujāḥ | 
pīnavṛttā jagadrakṣākevalodyoginoಽniśam || 06 || 

 

santataṃ cintayet kaṇṭhaṃ bhāsvat kaustubhabhāsakam | 

vaikuṇṭhasyākhilā vedā udgīryanteಽniśaṃ yataḥ || 07 || 

 

smareta yāminīnāthasahasrāmitakāntimat | 
bhavatāpāpanodīḍyaṃ śrīpatermukhapaṅkajam || 08 || 
 

pūrṇṇānanya sukhodbhāsi mandasmitamadhīśituḥ | 
govindasya sadā cintyaṃ nityānandapadapradam || 09 || 
 

smarāmi bhavasantāpa hānidāmṛtasāgaram | 
pūrṇṇānandasya rāmasya sānurāgāvalokanam  || 10 || 
 

ddhyāyedajasramīśasya padmajādipratīkṣitam | 
bhrūbhaṅgaṃ pārameṣṭhyādi padadāyi vimuktidam  || 11 || 
 

santataṃ cintayenaṃ tamantakāle viśeṣataḥ | 
naivodāpurggṛṇantoSntaṃ yad guṇānāmajādayaḥ || 12 || 

-03- 

svajanodadhisaṃvṛddhipūrṇṇacandro guṇārṇṇavaḥ 
amandānandasāndro naḥ sadāsvyādindirāpatiḥ || 01 || 
 

ramācakorīvidhave duṣṭasarppodavahnaye | 
sat pānthajanagehāya namo nārāyaṇāya te || 02 || 
 

cidacid bhedamakhilaṃ vidhāyāsdhāya bhuñjate | 
avyākṛtagṛhasthāya ramāpraṇayine namaḥ || 03 || 
 

amandaguṇasāroಽpi mandahāsena vīkṣitaḥ | 

nityamindirāyāಽಽnandasāndro yo naumi taṃ harim || 04 || 

 

vaśī vaśo na kasyāpi yoಽjito vijitākhilaḥ | 

sarvakarttā na kriyate taṃ namāmi ramāpatim || 05 || 
 

aguṇāya guṇodrekasvarūpāyāಽdikāriṇe | 

vidāritārisaṅghāya vāsudevāya te namaḥ || 06 || 
 

ādidevāya devānāṃ pataye sāditāraye | 
anādyajñānapārāya namaḥ pārāvarāśraya || 07 || 
 

ajāya janayitreSsya vijitākhiladānava | 
ajādipūjyapādāya namaste garuḍadhvaja || 08 || 
 

ramāramaṇa evaiko raṇajiccharaṇaṃ satām | 
kāraṇaṃ kāraṇasyāpi taruṇādityasaprabhaḥ || 09 || 
 

indirāmandasāndrāgryakaṭākṣaprekṣitātmane | 
asmadiṣṭaikakāryāya pūrṇṇāya haraye namaḥ || 10 || 
 

evaṃvidhaḥ paro viṣṇuravyācchrīpuruṣottamaḥ | 
tamahaṃ sarvadā vande śrīniketaṃ paraṃ harim || 11 || 

-04- 

śaṅkhacakragadāpadmaśārṅgakhaḍgadharaṃ sadā | 
namāmi pitaraṃ nitya vāsudevaṃ jagat patim || 01 || 
 

saccidānandarūpaṃ tamanāmayamanantaram | 
ekamekāntamabhayaṃ viṣṇuṃ viśvahṛdi sthitam || 02 || 
 

nānāsvabhāvamatyantasvabhāvena vicāritam | 
aviśeṣamanādyantaṃ praṇamāmi sanātanam || 03 || 
 

kundendusannibhaṃ vande sudhārasanibhaṃ vibhum | 
jñānamudrāpustakāriśaṅkhākṣāyudhadhāriṇam || 04 || 
 

ānandamajaraṃ nityamātmeśamamitadyutim | 
vande viśvasya pitaraṃ viṣṇuṃ viśveśvaraṃ sadā || 05 || 
 

amandānandasandohasantoṣitajagatrayam | 
nārāyaṇamaṇīyāṃsaṃ vande devaṃ sadātanam || 06 || 
 

sūryamaṇḍalamaddhyasthaṃ varābhayakarodyatam | 
sūryāmitadyutiṃ vande nārāyaṇamanāmayam || 07 || 
 

viśvaṃ viśvākaraṃ vande viśvasya prapitāmaham | 
nānārūpamajaṃ nityaṃ viśvātmānaṃ prajāpatim || 08 || 
 

kālākālavicārādiprakālitasadātanam | 
puruṣaṃ prakṛtisthaṃ ca vande viṣṇumajottamam || 09 || 
 

brahmaṇaḥ pitaraṃ vande śaṅkarasya pitāmaham | 
śriyaḥ patimajaṃ nityamindrādiprapitāmaham || 10 || 
 

pratiprati sthitaṃ viṣṇuṃ nityāmṛtamanāmayam | 
śaṅkacakradharaṃ vande varābhayakarodyatam || 11 || 
 

pratāpapraviśeṣeṇa dūrīkṛtavidūṣaṇam | 
vidāritārimatyantaprasannaṃ praṇamāmyaham || 12 || 
 

aprameyamajaṃ nityaṃ viśālamamṛtaṃ param | 
kṛtanityālayaṃ loke namasyāmi jagat patim || 13 || 
 

sunityasukhamakṣayyaṃ śuddhaṃ śāntaṃ nirañjanam | 
lokālokavicārāḍhyaṃ namasyāmi śriyaḥpatim || 14 || 
 

amandānandasandohasāndramindrānujaṃ param | 
nityāvadātamekāntaṃ pramāṇātītamakṣayam | 

lokālokapatiṃ divyaṃ namasyāmi ramāpatim || 15 || 

-05- 

kuru bhuṅkṣva ca karma nijaṃ niyataṃ haripādavinamradhiyā satataṃ | 
harireva paro harireva gururharireva jagat pitṛmātṛgatiḥ || 01 || 
 

na tatoಽstyaparaṃ jagadīḍyatamaṃ paramāt parataḥ puruṣottamataḥ | 

tadalaṃ bahulokavicintanayā pravaṇaṃ kuru mānasamīśapade || 02 || 
 

yatatoSpi hareḥ padasaṃsmaraṇe sakalaṃ hyaghamāśu layaṃ vrajati | 
smaratastu vimuktipadaṃ paramaṃ sphuṭameṣyati tat kimapākriyate ||03 || 
 

śṛṇutāmalasatyavacaḥ paramaṃ śapatheritamucchritabāhuyugam | 
na hareḥ paramo na hareḥ sadṛśaḥ paramaḥ sa tu sarvacidātmagaṇāt||04|| 
 

yadi nāma paro na bhaveta hariḥ kathamasya vaśe jagadetadabhūt | 

yadi nāma na tasya vaśe sakalaṃ kathameva tu nityasukhaṃ na bhavet||05 || 
 

na ca karmmavimāmalakālaguṇaprabhṛtīśamacittanu taddhi yataḥ | 
cidacittanu sarvamasau tu hariryamayediti vaidikamasti vacaḥ || 06 ||   
 

vyavahārabhidāಽpi gurorjjagatāṃ na tu cittagatā sa hi codyaparam | 

bahavaḥ puruṣāḥ puruṣapravaro harirityavadat svayameva hariḥ || 07 || 
 

caturānanapūrvavimuktagaṇā harimetya tu pūrvavadeva sadā | 
niyatoccavinīcatayaiva nijāṃ sthitimāpuriti sma paraṃ vacanam||08 || 
 

smaraṇe hi pareśiturasya vibhormmalināni manāṃsi kutaḥ karaṇam | 
vimalaṃ hi padaṃ paramaṃ smarataṃ taruṇārkkasavarṇṇamajasya hareḥ || 09 || 
 

vimalaiḥ śrutiśāṇaniśātatamaiḥ sumanoಽsibhirāśu nihatya dṛḍham | 

balinaṃ nijavairiṇamātmatamobhidamīśamanantamupeta harim ||10 || 
 

sa hi viśvasṛjo vibhuśambhupurandarapūrvamukhānaparānaparān | 
sṛjatīḍyatamoಽvati hanti nijaṃ padamāpayati praṇatān svadhiyā||11 || 

 

paramoಽpi rameśiturasya samo na hi kaścidabhūnna bhaviṣyati ca | 

kvacidadyatanoಽpi na pūrṇṇasadāsgaṇiteḍyaguṇānubhavaikatanoḥ || 12 || 

 

nijapūrṇṇasukhāmitabodhatanuḥ paraśaktiranantaguṇaḥ paramaḥ | 
ajarāmaraṇaḥ sakalārttiharaḥ kamalāpatirīḍyatamoಽvatu naḥ || 13 || 

 

yadasuptigato varinaḥ sukhavān sukharūpiṇamāhurato nigamāḥ | 
svamatiprabhavaṃ jagadasya yataḥ parabodhatanuṃ ca tataḥ khapatim || 14 || 

bahucitrajagad bahudhākaraṇāt paraśaktiranantaguṇaḥ paramaḥ | 
sukharūpamamuṣya padaṃ paramaṃ smaratastu bhaviṣyati tat satatam|| 15 || 

-06- 

oṃ || pāntvasmān puruhūtavairibalavanmātaṅgamādyad ghaṭā- 
kumbhoccādrivipāṭanādhikapaṭupratyekavajrāyitāḥ | 
śrīmat kaṇṭhīravāsyapratatasunakharā dāritārātidūra- 
pradhvastadhvāntaśāntapravitatamanasā bhāvitā bhūribhāgaiḥ || * || 
 

[lakṣmīkānta samantatoಽpi kalayan naiveśituste samaṃ 

paśyāmyuttamavastu dūrataratoಽpāstaṃ raso yoಽṣṭamaḥ| 

yadroṣotkaradakṣanetrakuṭilaprāntotthitāgnisphurat- 

khadyotopamaviṣphuliṅgabhasitā brahmeśaśakrotkarāḥ || * || ] 

-07- 

vanditāśeṣavandyoruvṛndārakaṃ candanācarcitodārapīnāṃsakam | 
indirācañcalāpāṅganīrājitaṃ mandaroddhārivṛttodbhujābhoginam || 
prīṇayāmo vāsudevaṃ devatāmaṇḍalākhaṇḍamaṇḍānam 
prīṇayāmo vāsudevam || 01 || 
 
sṛṣṭisaṃhāralīlāvilāsātataṃ puṣṭaṣāḍguṇyasadvigrahollāsinam | 
duṣṭaniḥśeṣasaṃhārakarmmodyataṃ hṛṣṭapuṣṭātiśiṣṭaprajāsaṃśrayam || 
prīṇayāmo vāsudevaṃ devatāmaṇḍalākhaṇḍamaṇḍānam  
prīṇayāmo vāsudevam || 02 || 
 
unnataprārththitāśeṣasaṃsādhakaṃ sannatālaukikānandadaśrīpadam | 
bhinnakarmmāśayāprāṇisamprerakam tanna kiṃ neti vidvatsu mīmāṃsitam | 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 03 || 
 
vipramukhyaiḥ sadā vedavādonmukhaiḥ supratāpaiḥ kṣitīśeśvaraiścārccitam | 
apratarkkyorusaṃvid guṇaṃ nirmmalaṃ satprakāśājarānandarūpaṃ param || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 04 ||   
 
atyayo yasya kenāpi na kvāpi hi pratyayo yad guṇeṣūttamānāṃ paraḥ | 
satyasaṅkalpa eko vareṇyo vaśī matyanūnaiḥ sadā vedavādoditaḥ || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 05 ||   
 
paśyatāṃ duḥkhasantānanirmūlanaṃ dṛṣyatāṃ dṛśyatāmityajeśārccim | 
naśyatāṃ dūragaṃ sarvadāspyātmakaṃ vaśyatāṃ svecchayā sajjaneṣvāgatam || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 06 ||   
 
agrajaṃ yaḥ sasarjjājamagryākṛtiṃ vigraho yasya sarve guṇā eva hi | 
ugra adyoSpi yasyāStmajāgryātmajaḥ sadgṛhītaḥ sadā yaḥ paraṃ daivatam | 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 07 ||   
 
acyuto yo guṇairnnityamevākhilaiḥ pracyutoSśeṣadoṣaiḥ sadā pūrttitaḥ | 
ucyate sarvavedoruvādairajaḥ svarcyate brahmarudrendra pūrvaiḥ sadā || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 08 ||   
 
dhāryate yena viśvaṃ sadāSjādikaṃ vāryateSśeṣaduḥkhaṃ nijāddhyāyinām| 
pāryate sarvamanyairnna yat pāryate kāryate cākhilaṃ sarvabhūtaiḥ sadā| 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 09 ||   
 
sarvapāpāni yat saṃsmṛteḥ saṅkṣayaṃ sarvadā yānti bhaktyā viśuddhātmanām| 
śarvagurvādinirbāṇasaṃsthānadaḥ kurvate karmma yat prītaye sajjanāḥ || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 10 ||   

http://srimadhvyasa.wordpress.com/


 

 
 

http://srimadhvyasa.wordpress.com/https://sites.google.com/site/srimadhvyasa/ 

 
2011 

Page 12 ! ! ಆ ಚಾ ರಾಯಾಃ ಶ್ರೀ ಮ ದಾ ಚಾ ರಾಯಾಃ  ಸ ನ್ತು  ಮೀ  ಜ ನ್ಮ ಜ ನ್ಮ ನಿ ! ! ಕೃ ಷ್ಣಂ  ವ ನ್ದೀ  ಜ ಗ ದ್ತು ರತಂ ! !  

 

akṣayaṃ karmma yasmin pare svarppitaṃ prakṣayaṃ yānti duḥkhāni yannāmataḥ| 
akṣaro yoSjaraḥ  sarvadaivāmṛtaḥ kukṣigaṃ yasya viśvaṃ sadāSjādikam || 
prīṇayāmo vāsudevaṃ devatāmaṇḍalākhaṇḍamaṇḍānam   
prīṇayāmo vāsudevam || 11 ||   
 
nanditīrththorusannāmino nandinā sandadhānāḥ sadānandadeve matim | 
mandahāsāruṇāpāṅgadattonnatiṃ nanditāśeṣadevādivṛndaṃ sadā || 
prīṇayāmo vāsudevaṃ devatāmaṇḍalākhaṇḍamaṇḍanam   
prīṇayāmo vāsudevam || 12 ||   

-08- 

devakinandana nandakumārā vṛndavanāñjana gokulacandra || 01 || 
 
kandaphalāśana sundararūpā nanditagokula vanditapāda || 02 || 
 
indrasutāvaka nandakahastā candanacarccita sundarinātha || 03 || 
 
indivarodaradaḷanayanāSSmandaradhārā govinda vande || 04 || 
 

matsyakarūpa layodavihārin vedavinetra caturmukhavandya || 05 || 
 
kūrmasvarūpaka mandaradhārin lokavidhāraka devavareṇya || 06 || 
 

sūkararūpaka dānavaśatro bhūmividhāraka yaṅñavarāṅga || 07 || 
 

deva nṛsiṃha hiraṇyakaśatro sarvabhayāntaka daivatabandho || 08 || 
 

vāmanavāmana māṇavaveṣā daityakulāntaka kāraṇabhūta || 09 || 
 
rāma bhṛgūdvaha sūrjjitadīpte kṣatrakulāntaka śambhuvareṇya || 10 || 
 

rāghavarāghava rākṣasaśatro mārutivallabha jānakikānta || 11 || 
 

devakinandana sundararūpā rugmiṇivallabha pāṇḍavabandho || 12 || 
 

daityavimohaka nityasukhāde devasubodhaka buddhasvarūpa || 13 || 
 

duṣṭakulāntaka kalkisvarūpā dharmmavivarddhana mūlayugāde || 14 || 
 

ānandatīrtthakṛtā harigāthā pāpaharā śubhanityasukhārtthā || 15 || 

-09- 

atimata tamogiri samitivibhedana pitamahavibhūtida guṇagaṇanilaya | 
śubhatamakathaśaya parama sadodita jagadekakāraṇa rama ramaramaṇā||01 || 
 

vidhibhavamukhasurasatatasuvanditaramamanovallabha bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||02 || 
 

aparimitaguṇagaṇamayaśarīra he vigataguṇetara bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||03 || 
 

agaṇitasukhanidhivimalasudeha he vigatasukhetara bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||04 || 
 
pracalitalayajalaviharaṇa śāśvata sukhamaya mīna he bhava mama śaraṇam  
śubhatamakathaśaya parama sadodita jagadekakāraṇa rama ramaramaṇā||05 || 
 

suraditijasubalaviluḷitamandaradhara parakūrmma he bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā ||06|| 
 

sagirivaradharataḷavaha susūkara paramavibodha he bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||07 || 
 

atibaladitisutahṛdayavibhedana jaya nṛhareಽmala bhava mama śaraṇam| 

śubhatamakathaśaya parama sadodita jagadekakāraṇa rama ramaramaṇā||08 || 
 

balimukhaditisutavijayavināśana jagadavanājita bhava mama śaraṇam | 

śubhatamakathaśaya parama sadodita jagadekakāraṇa rama ramaramaṇā||09 || 
 

avijitakunṛpatisamitivikhaṇḍana ramavara vīrapa bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||10 || 
 

kharataraniśicaradahana parāmṛta raghuvara mānada bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||11 || 
 
sulaḷitatanuvara varada mahābala yaduvara pārtthapa bhava mama śaraṇam  
śubhatamakathaśaya parama sadodita jagadekakāraṇa rama ramaramaṇā||12 || 
 

ditisutavimohana vimalavibodhana paraguṇabuddha he bhava mama śaraṇam| 
śubhatamakathaśaya parama sadodita jagadekakāraṇa rama ramaramaṇā||13 || 
 

kalimalahutavaha subhaga mahotsava śaraṇada kalkiśa bhava mama śaraṇam | 
śubhatamakathaśaya parama sadodita jagadekakāraṇa rama ramaramaṇā||14 || 
 
iti tava nutivarasatataraterbhava śaraṇamurusukhatīrrthamunerbhagavan  
śubhatamakathaśaya parama sadodita jagadekakāraṇa rama ramaramaṇā||15 || 

-10- 

keśavakeśava śāsaka vande pāśadharārccita śūra pareśa | 
nārāyaṇāmaratāraṇa vande kāraṇakāraṇa pūrṇṇa vareṇya || 01 || 
 

mādhavamādhava śodhaka vande bādhaka bodhaka śuddhasamādhe | 
govindagovinda purandara vande skandasanandanavanditapāda || 02 || 
 

viṣṇu sṛjiṣṇu grasiṣṇu vi vande kṛṣṇa saduṣṇavadhiṣṇa svadhṛṣṇo | 
madhusūdana dānavasādana vande daivatamodana veditapāda || 03 || 
 

trivikrama niṣkrama vikrama vande sukrama saṅkramahuṅkṛtavaktra | 
vāmanavāmana bhāmana vande sāmana sīmana śāmana sāno || 04 || 
 

śrīdharaśrīdhara śandhara vande bhūrddhara vārddhara kandharadhārin | 
hṛṣīkeśa sukeśa pareśa vi vande śaraṇeśa kaleśa baleśa sukheśa || 05 || 
 

padmanābha śubhodbhava vande sambhṛtalokabharābhara bhūre | 
dāmodara dūratarāntara vande dāritapāraka pāra parasmāt || 06 || 
 

ānandasutīrtthamunīndra kṛtā harigītiriyaṃ paramādarataḥ | 
paralokavilokanasūryanibhā haribhaktivivarddhanaśauṇḍatamā || 07 || 

-11- 

avana śrīpatirapratiradhikeśādibhavāde | 
karuṇāpūrṇṇa varaprada caritaṃ ṅñāpaya me te || 01 || 
 

suravandyādhipa sadvara bharitāśeṣaguṇālam | 
karuṇāpūrṇṇa varaprada caritaṃ ṅñāpaya me te || 02 || 
 

sakaladhvāntavināśana paramānandasudhāho | 
karuṇāpūrṇṇa varaprada caritaṃ ṅñāpaya me te || 03 || 
 

trijagat pota sadārccitacaraṇāśāpatidhāto | 
karuṇāpūrṇṇa varaprada caritaṃ ṅñāpaya me te || 04 || 
 

triguṇātīta vidhāraka parito dehi subhaktim | 
karuṇāpūrṇṇa varaprada caritaṃ ṅñāpaya me te || 05 || 
 

maraṇaprāṇada pālaka jagadīśāva subhaktim | 
karuṇāpūrṇṇa varaprada caritaṃ ṅñāpaya me te || 06 || 
 

śaraṇaṃ kāraṇa bhāvana bhava me tāta sadāಽlam | 

karuṇāpūrṇṇa varaprada caritaṃ ṅñāpaya me te || 07 || 
 

taruṇādityasavarṇṇaka caraṇābjāmalakīrtte | 
karuṇāpūrṇṇa varaprada caritaṃ ṅñāpaya me te || 08 || 
 

salilaprotthasarāgakamaṇivarṇṇoccanakhāde | 
karuṇāpūrṇṇa varaprada caritaṃ ṅñāpaya me te || 09 || 
 

kajatūṇīnibhapāvanavarajaṅghāmitaśakte | 
karuṇāpūrṇṇa varaprada caritaṃ ṅñāpaya me te || 10 || 
 

asanotphullasupuṣpakasamavarṇṇāvaraṇāṃnte | 
karuṇāpūrṇṇa varaprada caritaṃ ṅñāpaya me te || 11 || 
 

śatamododbhavasundaravarapadmotthitanābhe | 
karuṇāpūrṇṇa varaprada caritaṃ ṅñāpaya me te || 12 || 
 
ibhahastaprabhaśobhanaparamorustharamāḷe | 
karuṇāpūrṇṇa varaprada caritaṃ ṅñāpaya me te || 13 || 
 
jagadāgūhakapallavasamakukṣe śaraṇāde | 
karuṇāpūrṇṇa varaprada caritaṃ ṅñāpaya me te || 14 || 
 
jagadambāmalasundarigṛhavakṣovarayogin | 
karuṇāpūrṇṇa varaprada caritaṃ ṅñāpaya me te || 15 || 

ditijāntapradacakradharagadāyugvarabāho | 
karuṇāpūrṇṇa varaprada caritaṃ ṅñāpaya me te || 16 || 
 
paramajñānamahānidhivadanaśrīramaṇendo | 
karuṇāpūrṇṇa varaprada caritaṃ ṅñāpaya me te || 17 || 
 
nikhilāghaughavināśakaparasaukhyapradadṛṣṭe | 
karuṇāpūrṇṇa varaprada caritaṃ ṅñāpaya me te || 18 || 
 
paramānandasutīrtthasumunirājo harigāthām 
kṛtavān nityasupūrṇṇakaparamānandapadaiṣin || 19 || 

-12- 

udīrṇṇamajaraṃ divyamamṛtasyandyadhīśituḥ | 
ānandasya padaṃ vande brahmendrādyabhivanditam || 01 || 
 

sarvavedapadodgītamindirādhāramuttamam | 
ānandasya padaṃ vande brahmendrādyabhivanditam || 02 || 
 

sarvadevādidevasya vidāritamahattamaḥ | 
ānandasya padaṃ vande brahmendrādyabhivanditam || 03 || 
 
udāramādarānnityamanindyaṃ sundarīpateḥ | 
ānandasya padaṃ vande brahmendrādyabhivanditam || 04 || 
 

indīvarodaranibhaṃ supūrṇṇaṃ vādimohanam | 
ānandasya padaṃ vande brahmendrādyabhivanditam || 05 || 
 

dātṛ sarvāmaraiśvaryavimuktyāderaho varam | 
ānandasya padaṃ vande brahmendrādyabhivanditam || 06 || 
 

dūrād dūrataraṃ yattu tadevāntikamantikāt | 
ānandasya padaṃ vande brahmendrādyabhivanditam || 07 || 
 

pūrṇṇasarvaguṇaikārṇṇamanādyantaṃ sureśituḥ | 
ānandasya padaṃ vande brahmendrādyabhivanditam || 08 || 
 
ānandatīrthamuninā harerānandarūpiṇaḥ 
kṛtaṃ stotramidaṃ puṇyaṃ paṭhannānandamāpnuyāt || 09 || 

ānanda mukunda aravindanayana | ānandatīrtthaparānandavarada || 01 || 
 

sundarimandira govinda vande | ānandatīrtthaparānandavarada || 02 || 
 

candrakamandiranandaka vande | ānandatīrtthaparānandavarada || 03 || 
 

candrasurendra suvandita vande | ānandatīrtthaparānandavarada || 04 || 
 

vṛndāravṛndasuvandita vande | ānandatīrtthaparānandavarada || 05 || 
 

mandirasyandanasyandaka vande | ānandatīrtthaparānandavarada || 06 || 
 

indirānandaka sundara vande | ānandatīrtthaparānandavarada || 07 || 
 

mandārasyanditamandira vande | ānandatīrtthaparānandavarada || 08 || 
 

ānandacandrikāsyandaka vande | ānandatīrtthaparānandavarada || 09 || 

rāmoskhilānandatanuḥ sa eva bhīmoಽtipāpeṣu durantavīryaḥ | 

kāmaḥ sa evājitakāminīṣu somaḥ sa evāಽtmapadāśriteṣu ||01|| 

-15- 

ambaragaṅgācumbitapādaḥ padatalavidalitagurutaraśakaṭaḥ | 
kāliyanāgakṣveḷanihantā sarasijanavadaḷavikasitanayanaḥ ||01|| 
 

kālaghanālīkarburakāyaḥ śaraśataśakalitaripuśatanivahaḥ | 
santatamasmān pātu murāriḥ satatagasamajavakhagapatinirataḥ ||02|| 
 

|| mukhyaprāṇa vaśe sarvaṃ sa viṣṇorvaśagaḥ sadā || 

